PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar it-Tlieta, 10 ta’ Jannar, 2023
Rikors Nru: 1202/2022

Wara |-Mandat Ta’ Sekwestru Ezekuttiv Numru 946/2022 fl-ismijiet:

DEBITUM COLLECTIO LIMITED BHALA MANDATARJA SPECJALI TAL-ASSENTI
CHRISTIAN KIRCHNER

VS.
TRANNEL INTERNATIONAL LIMITED
[I-Qorti:
1. Dan huwa digriet finali dwar talba tal-kumpannija Trannel International Limited

maghmula tant l-artikolu 281 tal-Kap. 12 tal-Ligijiet ta’ Malta ghat-thassir ta’

mandat ta’ sekwestru ezekuttiv;
Dahla

2. B’rikors imressaq fl-20 ta’ Dicembru, 2022, Trannel International Limited fissret li

Debitum Collectio Limited, fisem Christian Kirchner, kisbet il-mandat ta’
sekwestru ezekuttiv 946/2022 kontra taghha fuq is-sahha ta’ Ordni ta’ Hlas
Ewropew, li kien gie ddikjarat bhala enforzabbli minn Qorti Awstrijaka fit-2 ta’
Mejju, 2022;



Fatti

Trannel International Limited tkompli billi tghid li ghalkemm fl-1 ta’ Awwissu,
2022, il-Qorti Awstrijaka kienet hassret din 1-Ordni ta’ Hilas, il-mandat ta’
sekwestru ezekuttiv 946/2022 baga’ ma tnehhiex. Minhabba fhekk, Trannel

International Limited talbet lil din il-qorti sabiex,

«thassar ghalkollox il-mandat ta’ sekwestru ezekuttiv numru
946/2022 fl-ismijiet premessi a tenur tal-artikolu 281 tal-Kap.
12 tal-Ligijiet ta’ Malta u dan stante li tezisti raguni valida
skont il-ligi ghat-thassir tieghu, Kif jirrikjedi l-artikolu 281 tal-
Kap. 12. »

B’digriet taghha tas-26 ta’ Diéembru, 2022, il-qorti ordnat in-notifika lil Debitum

Collectio Limited nomine, bi zmien ghaxart ijiem ghar-risposta skont I-artikolu
281(2) tal-Kap. 12 tal-Ligijiet ta’ Malta;

Debitum Collectio Limited nomine wiegbet verbalment fis-seduta tad-9_ta’
Jannar, 2023, u permezz tal-avukata taghha qgalet li hi m’ghandhiex oggezzjoni li

[-mandat ta’ sekwestru ezekuttiv jigi mhassar, basta li hija ma thallasx I-ispejjez

marbuta ma’ din il-pro¢edura;

ll-qorti wara li semghet dak kollu li kellhom xi jghidu l-avukati tal-partijiet, halliet ir-

rikors ghad-decizjoni ghal-lum;

Fit-13 ta’ Lulju, 2022, Debitum Collectio Limited nomine talbet li jinhareg mandat
ta’ sekwestru ezekuttiv kontra Trannel International Limited fuqg is-sahha ta’ Ordni
ta’ Alas Ewropew, li gie ddikjarat bhala enforzabbli taht ir-Regolament (KE) Nru.
1896/2006 minn Qorti Awstrijaka fit-2 ta’ Mejju, 2022;

Dan il-mandat ta’ sekwestru ezekuttiv, bin-numru ta’ riferenza 946/2022 gie
milqugh mill-Prim’Awla tal-Qorti Civili, b’digriet moghti fid-19 ta’ Lulju, 2022;



10.

FI-1 ta’ Awwissu, 2022, il-Qorti Awstrijaka ddikjarat |-Ordni ta’ FHlas Ewropew tat-2
ta’ Mejju, 2022 bhala wiehed li huwa null u bla effett;

Peress i I-mandat ta’ sekwestru ezekuttiv baqa’ fis-sehh u anke lahqu gew
depozitati xi flejjes fir-registru tal-qorti minhabba fih, Trannel International Limited

ressget dan ir-rikors tal-lum biex il-mandat ta’ sekwestru ezekuttiv jigi mhassar;

Konsiderazzjonijiet

11.

12.

13.

14.

Skont l-atikolu 252 tal-Kap. 12 tal-Ligijiet ta’ Malta, mandati ezekuttivi jistghu
jinhargu biss fuq is-sahha ta’ titli ezekuttivi. Ifisser ghalhekk, li ladarba titolu
ezekuttiv huwa element essenzjali biex jinhareg mandat esekuttiv, in-nuqqas ta’
titolu esekuttiv iwassal ghall-invalidita tal-mandat (ara Dr. Marlon Borg nomine
v. MV Bright Star gja MV Trading Fabrizia deciz mill-Qorti tal-Appell fit-8 ta’
Frar, 2019);

Dejjem skont il-ligi, mandat ezekulttiv jista’ jitnehha kollu jew fparti minnu skont I-
artikolu 281 tal-Kap. 12 tal-Ligijiet ta’ Malta, jekk jintwera li hemm raguni valida
fil-ligi. 1l-ligi ma taghtix tifsira ta’ x’johlog raguni valida fil-ligi u ghalhekk kollox

huwa mholli fil-gudizzju prudenti tal-gudikant skont il-fatti li jkollu quddiemu;

Inghad fid-decizjoni Vincent Gauci v. Dr. Albert Fenech moghtija mill-Qorti tal-
Appell fis-27 ta’ Marzu, 2020 li, hu owvju li jekk kreditur m’ghandux titlu ezekuttiv
fir-rigward tal-kreditu li jippretendi minghand id-debitur, dik hi raguni valida li
ghandha twassal sabiex jithassar |-att ezekuttiv. L-istess gie mtenni mill-Qorti tal-
Appell fid-decizjoni Mary Saliba v. Charles Saliba tat-3 ta’ Frar, 2022, viz. li jekk
tassew ma kienx hemm titlu ezekuttiv dan ikun bizzejjed biex jithassar il-mandat
tant l-artikolu 281;

Fil-kaz taghna, ghad li Debitum Collectio Limited nomine kellha fidejha titlu

ezekuttiv fil-mument li talbet li jinhareg il-mandat ta’ sekwestru ezekuttiv fit-13 ta’



Lulju, 2022, madankollu dan I-istess titlu ezekuttiv gie mhassar u revokat
b’decizjoni tal-Qorti Awstrijaka tal-1 ta’ Awwissu, 2022;

15. Fil-fehma tal-gorti, darba li dan it-titlu ezekuttiv thassar, Debitum Collectio Limited
nomine ma tistax aktar tistrien fuqu sabiex izomm haj il-mandat ta’ sekwestru
ezekuttiv 946/2022. Huwa naturali li dagskemm mandat ta’ sekwestru ezekuttiv
ghandu jithassar, jekk meta dan jinhareg ma jkun hemm I-ebda titlu ezekuttiv fis-
sehh; dagstant iehor il-mandat ta’ sekwestru ezekuttiv ghandu jithassar, jekk it-

titlu ezekuttiv jigi revokat u jitlef is-sahha tieghu wara li -mandat ikun ga nhareg;

Decizjoni

Ghaldagstant ghar-ragunijiet fug imsemmija din il-qorti gieghda tilga’ t-talba ta’ Trannel
International Limited migjuba fir-rikors tal-20 ta’ Di¢embru, 2022 sabiex jithassar il-
mandat ta’ sekwestru ezekuttiv 946/2022 skont l-artikolu 281 tal-Kap. 12 tal-Ligijiet ta’
Malta;

L-ispejjez marbuta ma’ din il-procedura ghandhom jithallsu kollha kemm huma minn
Debitum Collectio Limited nomine ghaliex hi kien messha hadet hsieb tnehhi [-mandat

mill-ewwel u mhux thalli lil Trannel International Limited tibda dawn il-pro¢eduri.

Christian Falzon Scerri
Imhallef

Mary Josephine Musu
Deputat Registratur



